
um. Og so framvegis. Tá tey lesandi 
eru komin í gjøgnum hesar blokk­
arnar, kunnu tey hava trupult 
við at minnast og skilja, hvat varð 
sagt í teimum fyrstu blokkunum. 
Hvat var tað nú, tey søgdu, og 
hvussu skal alt hettar umsetast 
til sjúkrarøkt?«, greiðir Annemi 
Joensen livandi og sannførandi frá.

»Jú«, heldur hon fram, »tú setur 
tey lesandi út í bólkar, har tey skulu 
viðgera eina støðu. Tá læra tey 
at taka eitt sindur herfrá og eitt 
sindur harfrá alt eftir, hvør støð­
an hjá sjúklinginum er, og hvønn 
tørv hann hevur«, greiðir Annemi 
Lund Joensen frá. Og við at und­
irvísarirnir fara í bólkarnar, kunnu 
teir hjálpa teimum lesandi á leið, 
viðgera ivaspurningar og seta teim­
um spurningar, sum kunnu hjálpa 
teimum at síggja møguligar skeiv­
leikar.

Á sjúkrarøktarfrøðiútbúgvingini 
hava tey góðar royndir við hesum 
leistinum. Og tá seinasta eftir­
metingin av Fróðskaparsetri Før­
oya varð gjørd, varð júst hesin 
leisturin tikin fram sum ein fyri­
mynd. Í frágreiðingini stóð at lesa: 
»... sygeplejeområdet vil forment­
lig med fordel kunne bidrage med 
inspiration til nye undervisnings­

former på de fakulteter, der har 
mere “traditionel” forskning og 
undervisning«. Og sostatt fekk 
deildin eitt herðaklapp fyri sína 
námsfrøðiligu loysn.

Nýggju hølini á Vestaru 
Bryggju elva til stúran
Men hóast útbúgvingin í mangar 
mátar er fyrimyndarlig, so kann 
vandi kortini vera fyri at náms­
frøðiligi leisturin ikki fer at lata seg 

gera framyvir. Sambært útbúgv­
ingarleiðaranum er orsøkin tann, 
at Sjóvinnuhúsið ikki er innrættað 
til hendan leisitin, og mangla bólka­
rúm. Sambært Annemi Lund Joen­
sen, er hetta sera harmiligt. 

»Vit hava gjørt vart við hendan 
vanda frá fyrsta degi avgerð var 
tikin um at flyta deildina út í Sjó­
vinnuhúsið. Tí húsið er einamest 
innrættað til at undirvíst verður 
við fyrilestrum, meðan einki pláss 
er fyri bólkaarbeiðinum, sum er 
ein fastur og alneyðugur partur av 
okkara undirvísing«, staðfestir hon.

Hvørt ár verða í meðal 16 sjúkra­
røktarfrøðingar útbúnir í Føroyum. 
Í mun til hinar útbúgvingarnar á 
Setrinum, er fráfallið lítið. Sam­
bært Annemi er orsøkin til tað at 
finna í júst tí námsfrøðiliga leisti, 
sum millum annað ber í sær, at 
undirvísararnir kunnu fylgja teim­
um lesandi neyvt. 

Størsta broytingin síðan Sjúkra­
systraskúlin varð settur á stovn, er 
óivað, tá útbúgvingin varð broytt 
til eina bachelorútbúgving. Síðan 
tá hava vit flutt okkum frá bara 
at vita hví og hvussu. Vit vita enn 
hvussu, og í nógv størri mun hví«, 
sigur útbúgvingarleiðarin at enda. 

